
um mist útflutningsvirðir til landið 
seinasta árið
•	 Kongafiskakvotan í Irmingarhav­

inum bleiv ikki fiska í ár.
•	 Einki føroyskt skip fiskar rættind­

ini eftir kongafiski norðanfyri Før­
oyar í ár. Hettar kann hava sera 
stór virðir fyri framtíðina hjá Før­
oyum at vinna sær rættindi.

•	 NEAF C havøkið verður ikki út­
nytta til fullnar.

•	 Nógvar menningarkvotur vórðu 
als ikki fiskaðar.

•	 Nógvar kvotur og uppboðsølu­
kvotur blivu ov seint útskrivaðar 
og tí fingið fiskiskipini munandi 
minni burturúr teimum. Hettar 
hevur viðført meirnýtslu av olju at 
heysta ráðvøruna, og fiskiskipini 
fingu minni prís fyri fiskin, tí hann 
er fiskaður skeiva tíð á árinum.

Sjómenn hava uppiborið stabilitet, 
júst sum onnur í samfelagnum
Sjómaðurin hevur havt tað sera trupult 
og óstabilt í alt ov langa tíð og hetta má 
steðga, sum skjótast. Tí fari eg at virka 
fyri, at: 

uppboðsølu- og menningarkvotur 
verða umlagdar til varandi loyvir, so­
leiðis at menning kann setast á bredd­
an aftur hjá fiskivinnuni í Føroyum.

at loyvini vera 12 ár til longdar, at 
framtíðartryggja vinnuna.

Nógv er broytt seinastu árini, tí í dag 
eru tað okkara fiskimenn her á landi, ið 
fíggja trygdargrunnin sjálvir, sum 
annars var á fíggjarlógini.

Fiskimenn fáa eitt nú ikki 20 dagar 
løn um mánaðin, sum onnur á ar­
beiðsmarknaðinum. Er neyðugt at vera 
heima í ótíð, má fiskimaðurin biðja 
reiðaríið um frítúr og síðani vera heima 
uttan løn.

Hetta má broytast!

Umhvørvið
Tá vit politiskt taka avgerðir um um­
hvørvið, skulu loysnirnar vera langtíð­
arvarandi og orkusparandi. Tí skal ein 
orkupolitikkur leggjast fyri Føroyar til 
tey komandi 30 árini.
•	 30 ára ætlan fyri orkupolitikki, við 

møguleika fyri tillagingum.
•	 At landið gongur á odda fyri bestu 

loysnum
•	 At peningur verður avsettur til 

bestu orkuvinarligu loysnina

Vinnupolitikkur og 
herundir íverksetan
Vinnulívið á landið skal hava tryggar 
karmar at virka í – eisini yvir tíð.

Tí skal komandi samgonga tálma 
almennum íløgum, so at Føroyar fram­
yvir føra ein konjunkturútjavnandi 
vinnupolitikk. Hetta vil viðføra at tað 
gerst bíligari hjá privatfólki og vinnuni 
at gera íløgur.

Eisini er tað umráðandi at íverkset­
arar fáa góðar karmar at virka í. Tí er 
neyðugt, at skatturin skal kunna avset­
ast til íløgur í íverksetanar fyritøkum.

Eldraøkið
Tey bygdu hetta land og tey skulu 
eisini hava ágóðan av vælferðini. Nógv­
ir pensjonistar eru væl fyri og skulu 
tey hava møguleika til eitt framhald­
andi virki lív.
•	 Tað skal loysa seg at vera virkin, tá 

ein gerst pensjonist.
•	 Samhaldsfasti skal vera skattafrítt.
•	 Serligir bústaðarmøguleikar skulu 

útvegast til eldri.

Umhvørvið
Tá vit politiskt taka avgerðir um 
umhvørvið, skulu loysnirnar vera 
langtíðarvarandi og orkusparandi. Tí 
skal ein orkupolitikkur leggjast fyri 

Føroyar til tey komandi 30 árini.
•	 30 ára ætlan fyri orkupolitikki, við 

møguleika fyri tillagingum.
•	 At landið gongur á odda fyri bestu 

loysnum.
•	 At peningur verður avsettur til 

bestu orkuvinarligu loysnina.

Vinnupolitikkur
Um vinnan hevur tað gott, so hevur 
familjan tað gott. Vinnupolitikkurin í 
Føroyum er ov gamal og hann skal 
dagførast, so hann er nútíðarhóskandi 
og framtíðartryggjandi.
•	 Føroyskar fyritøkur skulu hava 

góðar møguleikar at veksa seg 
stórar í Føroyum.

•	 Føroyskar fyritøkur skulu hava 
góðar umstøður at hava sítt 
kjarnuvirksemi í Føroyum.

•	 At kanna verður eftir, um møgu­
ligar einskyljingar av almennum 
partafeløgum ella pørtum av teim­
um.

•	 At man tryggjar javnvág millum al­
mennar og privatar íløgur, so vit 
tryggja vinnuni konjunkturútjavn­
ing.

•	

Samferðslumál
Greið raðfesting av skipaðum viðlíka­
haldi av infrakervinum. 
•	 Greiur planur fyri nýíløgum av 

skipunum hjá Strandferðsluni, so 
at hann livur upp til nútíðarkrøv 
innan orku, trygd og ferðafólk.

Fiskivinnupolitikkur
Fiskivinnan stendur mær sjálvsagt 
nær, tá hetta hevur verið mítt yrkið alt 
mítt vaksna lív. 

Um vit ynskja at kappast jøvnum 
føti við aðrar fiskivinnutjóðir, mugu 
vit skapa tryggar karmar rundan um 
okkara fiskivinnu, sum enn er okkara 
høvuðsvinna.
•	 Uppboðssølan av fiskirættindum 

skal avtakast.
•	 Loyvir skulu lutast út í 12 ára tíðar­

bilum í senn.
•	 Menningarkvoturnar verða av­

tiknar. Avtalað verður gjørd við 
teir aktørar eru í hesi skipan.

Frískur peningur inn í samfelagið
Hans Andrias Kelduberg

Fiskimenn og útisiglarar við føroyskum og útlenskum skipum og handverkarar, 
sum arbeiða í útlandinum, er ein sera góður eksportur fyri Føroyar
Nógv er broytt seinastu árini, tí í dag eru tað okkara fiskimenn her á landi, ið 
fíggja trygdargrunnin sjálvir, sum annars var á fíggjarlógini.

Fiskimenn fáa eitt nú ikki 20 dagar løn um mánaðin, sum onnur á arbeiðsmarknaðinum. Er 
neyðugt at vera heima í ótíð, um eitt nú barn ella kona eru sjúk, má fiskimaðurin biðja 
reiðaríið um frítúr og síðani vera heima uttan løn.

Arbeiðsgevarafelagið; lat vera við at altíð leggja eftir sjómanninum!

Nú arbeiðsgevarafelagið leggur eftir sjómannafrádráttinum og frádráttunum hjá 
handverkarunum, sum arbeiða uttanlanda, vil eg bert minna á, at her má helst vera ein 
misskiljing ella hevur arbeiðsgevarafelagið ikki sett seg nóg væl inn í málini, um frádráttir 
og ágóðar, sum fólk hava í landsins skattaskipan.

Eg skal vera tann fyrsti at siga, at tað er umráðandi at øll, í so stóran mun sum møguligt 
taka aktivt lut í skattaskipanini. Tað skal kennast sum ein stoltleiki at vera í einari 
skattaskipan, sum er við til at fíggja okkara samhaldfasta og vælferðarsamfelag, sum skal 
vera fyri øll.

Hesin stoltleikin skal eisini merkjast fyri landsins borgarar, sum hava valt sær eitt starv sum 
sjómaður í Føroyum, við føroyskum skipi ella útlendskum skipi. Eisini um tú ert handverkari 
og arbeiðir uttanlanda.

Í Føroyum skal vera gott at liva og virka í. Tað skal vera vítt til veggja, tá ein finnur sær 
mátan fram til sítt livibreyð. Eitt rúmligt samfelag, har pláss skal vera fyri øllum.

Heilsan Hans Andrias Kelduberg

Valevnið Fólkafloksins

Aftanfyri einhvønn mann 
stendur ein sterk kvinna


